
Paper

Ushbu maqolada mustagillikdan so‘ng Ahmad Yassaviy siymosini qayta tiklash va adabiyotda Yassaviy
obrazining faollashuviga sabab bo‘lgan ijtimoiy omillar aytib o‘tilgan. Yassaviy tarixiy shaxsining reabilitat-
siya jarayoni va undan ko‘zlangan magsad ham bayon qilingan. Adabiyotda Yassaviy obrazining gayta paydo
bo‘lishi bevosita ijtimoiy muhitdagi o‘zgarishlarga bog‘liqg bo‘lganligi sabab, istigloldan avvalgi sharoit ham

izohlanib ketilgan.

Kirish

Tabiiyki, har bir yangi boshlang‘ich oldidan
ikkilanish, qo‘rquv, ertangi kundan xavotir
va kelajakka noumidlik hislari paydo bo‘lishi
kuzatiladi. Ijtimoiy-siyosiy o0‘zgarish, vangi
davlatning barpo etilishi xalq ongida ana shunday
ma‘naviy ingirozni — bo‘shligni vujudga keltirgan
edi. Eski tuzumni yoglaguvchilar, unga qgaytish
istagida bo‘lganlar ham yo‘q emasdi. Insonlarga
erkinlik buyuk ne‘mat ekanligini, uning qadr-
gimmatini anglatish, jahon sahnasida vyangi
mustaqil davlat bo‘lib tanilish va rivojlanishda,
yangi mafkura qurishda, eng avvalo, xalgning
ma‘naviy xotirasini uyg‘otish, milliy o‘zligini

anglash masalasi turardi. “0O‘zbekiston mustaqillik
sari yo‘l olar ekan, dastlabki kunlardanoq o‘tmish
madaniyati va qadriyatlarini tiklash, nohaq
jabrlangan insonlarning muborak nomlarini
yuzaga chigarish, milliy ongni o‘stirish kabi
vazifalarni o‘z oldimizga magsad qilib qo‘ydik,”
deb ta‘kidlagan edi O‘zbRes 1prezidenti I.Karimov.
Sovet davrida uzilgan an‘analar va avlodlararo
meros alogalarini tiklash ehtiyoji sabab adabiyot
asosiy maydonga chiqdi.

Badiiy adabiyot, so‘z qudrati istiglol mafkurasini
yaratishda muhim ahamiyat kasb etsada, bu
birdaniga ishlab chiqiladigan jarayon emasdi.
Kelajak mavhum bo‘lgan bu sharoitda adabiyotda
o‘tmishga murojaat qilish, tarixiy ildizlarni

yoritish, vyangi davlatning gadimdan mavjud
ma‘naviy me‘rosini xalq ongida qayta tiklash
asosiy masalaga aylandi, xatto bu siyosiy masala
sifatida ham Kko‘rilgan edi.[I.A.Karimov, 1:31b]
Mustagqillik davrida tarixga yuzlanishning asosiy
ijtimoiy motivlari qatorida identitet shakllantirish,
kollektiv travmani davolash, ruhiy va axloqgiy
asoslarni tiklash, shuningdek, dunyo miqyosiga
tanilishda milliy o‘zlikni himoya qilish ham bor
edi. Bu davr adabiyoti o‘tmishni gayta ishlashda
asosan epik tur imkoniyatlariga yuzlanadi, zero,
“ehtiyoj farzandi” bo‘lgan badiiy asar borligdagi
ijtimoiy masalalarni, ijodkorni tashvishga solgan
muammolarni ham keng ko‘lamda ifodalashni
ko‘zda tutadiki, roman shakli uning ijodiy
niyatining amal oshishiga keng imkon beradi.
[D.Quronov.2:137-b]

Adabiyotshunos tangidchi Frans Kermoudning
fikricha, har ganday “yangilik da‘vosi” aslida
o‘tgan zamon bilan uzilmagan holda shakllanadi
— yangi adabiyot o‘z ildizlarini o‘tmishda topadi.
Uning bu garashi mustagillikdan so‘ng zamonaviy
adabiyot bo‘sag‘asida turgan o‘zbek ijodkorlari
oldida yuzaga kelgan vaziyatga mos keladi. Tarixiy
romanchilik milliy ong shakllanayotgan pallada
yanada rivojlanadi.

Tarixshunos olim Keyt Jenkinsning “Rethinking
history” asarida vyozishicha, o‘tmish sodir
bo‘lgan va o‘tib ketgan hodisa, u fagat matnlar,
hujjatlar, esdaliklar va yozuvchilarning asarlari
orqali gayta yaratiladi. Ya‘ni tarix hech gachon
“neytral hagiqat” emas, balki tarixchining nutgi
orqali shakllangan narrativdir. Shu nuqtada
badiiy adabiyot tarixning mohiyatiga yanada
yaginlashadi. Tarixiy romandagi o‘tmishning
tasviri ham badiiy matnda “qayta tiriladi”, ammo
ijodkor yoritgan tarixiy olam, aslida, o‘tmish va
hozirgi zamon o‘rtasidagi muloqot mahsulidir.
Binobarin, yozuvchi tarixiy obrazlarni tasvirlarkan,
o‘zini giynagan muammolari, axloqiy savollari,
g‘oyaviy-hissiy munosabati bilan ularni talgin
giladi. U o‘tmishni qayta tiklamaydi, balki
bugunning talginiga bo‘ysungan holda jonlantiradi.
Ya‘ni, M.Baxtin ta‘biriga ko‘ra, roman hatto
tarixiy mavzuni yoritganda ham bugun haqida
so‘zlaydi.[M.B.3: 21-b]

Asosiy gism

Sovet davrida sun‘iy ravishda uzilgan tarixiy
uzluksizlik, “buzilgan” (noto‘g‘ri talgin etilgan)
ma‘naviy meros milliy o‘zlikni gayta qurish
ehtiyojini yuzaga chiqardi. Madaniy xotira jamiyat
uchun shunchaki o‘tmish hagidagi bilim emas,
balki identitetni barpo etuvchi mexanizmga aylandi.
Adabiyot identitetni gayta tiklash laboratoriyasi
sifatida xizmat qilib, tarixiy shaxslar, diniy-
ma'‘rifiy arboblar va bostirilgan qatlamlarni tiklash
orqali kollektiv xotirani qayta faollashtirdi. Nazariy
jihatdan bu jarayonni Aleida Assmanning “madaniy
xotira kanonlashuvi” tushunchasi orqali izohlash
mumkin: jamiyatlar inqiroz va o‘tish davrlarida o‘z
xotirasini “markazlashgan figuralar” orqali gayta
tashkil etadi. Ahmad Yassaviy tarixiy shaxsi ham
turkiy xalglar uchun ana shunday markazlashgan
siymo vazifasini bajardi.

Yassaviy shaxsi va uning merosini o‘rganish
nafaqgat yurtimizda, balki Qozog‘iston, Qirg‘iziston,
Ozarbayjon, Turkiya kabi gardosh davlatlarning
ham siyosiy va ma'‘rifiy masalalaridan biriga
aylandi. O‘zbekiston hududida bu diniy tiklanish
jarayoni bilan bevosita bog‘liq edi. Sovet mafkurasi
diniy va ma’naviy qadriyatlarni “eskilik qoldig‘i”
sifatida rad etib, jamiyatni ateistik-kommunistik
ruhda shakllantirishga intildi. Diniy mavzular va
din peshvolari haqgidagi asarlar majburiy senzura
ostida bo‘lib, diniy pluralism cheklangan va
davlat ateizmi tarafidan nazorat gqilingan. Bu
holat O‘zbekiston adabiyotida insonning ruhiy
bo‘shlig‘i, axloqiy izlanishlari va o‘zlikni yo‘qotish
motivlarini yuzaga chigardi. Adabiyot “sotsialistik
realizm” yo‘nalishida rivojlanib, insonni fagat
mehnat gahramoni sifatida tasvirladi. Diniy,
metafizik yoki ruhiy masalalar esa san’atdan
butunlay chiqgarib tashlandi. Shunga gqaramay,
ayrim yozuvchilar — Oybek, Odil Yoqubov, Tog‘ay
Murod, O‘lmas Umarbekov o‘z asarlarida insonning
ichki azob-uqubatlari, ruhiy iztiroblari orqali
ma’naviy gidiruvni ifoda etishga intildilar. Bu davr
adabiyotida tasavvuf bevosita tilga olinmasa-da,
sabr, nafs bilan kurash, insoniylikni saqlash kabi
gadimiy tasavvufiy motivlar vyashirin shaklda
namoyon bo‘ldi.

Sobiq tuzum dinga qattiq ta‘qiq qo‘ygani bilan
baribir tub aholisi musulmon bo‘lgan millatdan
to‘laligicha  diniy-ma‘rifiy —qarashlarni sigib

chigara olmasdi. Qolaversa, Yaqin Sharqdagi
diniy-siyosiy vaziyat Sovet hukumati uchun
ancha tahlikali tus olishni boshlagandi. Eron islom
ingilobi va Afg‘on urushi musulmon dunyosida
fagat mintaqaviy siyosiy hodisalar sifatida emas,
balki butun islomiy makon miqyosida qayta
konsolidatsiya jarayonlarini boshlab bergan
burilish nugqtalari sifatida namoyon bo‘ldi. Bu
hodisa turkiy xalqglar orasida ham diniy, madaniy
va ruhiy hamjihatlik hissining kuchayishiga
olib keldi. SSSR hududida islomni o‘rgangan
shargshunos A.Benigsen ham bu siyosiy vaziyatga
jiddiy qarab, uni Markaziy Osiyoda panislomizm
va panturkizm mafkuralarining gayta jonlanishi,
hamda diniy tuyg‘ularning uyg‘onishiga sabab
bo‘lishi mumkinligidan ogohlantiradi.[Benigsen A.
£4:82-b] Shunday bo‘ldi ham. Bu siyosiy hodisalar
ijtimoiy ongda diniy-ma‘naviy merosga ehtiyojni
kuchaytirib, mustaqillikka erishgan yurtimizning
dastlabki masalalaridan biri bo‘lgan tarixiy
xotirani tiklashga zamin hozirladi. O‘tmish
adabiy jarayonda endi ideologik vosita sifatida
emas, balki ma‘naviy tayanch sifatida talgin
gilina boshladi. Adiblar ajdodlardan ruhiy madad
olish, xalq ongida azaldan mavjud siymolar
timsolini bu yangi yo‘lda ma‘naviy yo‘lboshchi
sifatida tasvirlash magsadida sobiq tuzum davrida
ta‘qiq ostida bo‘lgan Ahmad Yassaviy, Najmiddin
Kubro, Bahouddin Nagshband, Umar Xayyom
kabi ma‘rifiy shaxslar hayoti tasvirlangan asarlar
yarata boshladilar. “Markaziy Osiyoning yangi
respublikalari ushbu shaxslar timsolida mujassam
bo‘lgan qadimiy qadriyatlarni qayta ko‘rib chigish
va qayta talgin qilish orqgali o‘z madaniyatini,
jamiyatini va diniy hayotini tiklashga kirishdilar.
Muhim jihati shundaki, bu shaxslarning o‘zi
jamiyatning to‘gri yashashi uchun ham axlogiy,
ham diniy xulg-atvor namunasiga aylanishi ko‘zda
tutiladi”

Yassaviy siymosi ana shunday namuna o‘laroq
tiklana boshladi. Ammo uning shaxsini o‘rganish
va merosiga qizigishni 1928-yillarda jadid
olimlaridan biri Abdurauf Fitrat boshlab bergan
edi. Uning fikriga ko‘ra, yangi o‘zbek adabiyoti
aynan turkiy til asosiga qurilishi lozim edi, bunda
esa Yassaviyning hikmatlarini o‘rganish, uning
g‘oyalarini tushunish muhim ahamiyatga ega edi.
Ammo Fitratning bu qarashlari keskin tanqgidga

uchraydi. Adabiyotlarda “reaksiyon feodal-klerikal
guruhlarning dunyoqarashini ifoda etgan, islom
dinini, badbinlik va tarkidunyochilikni targ‘ib
gilgan, mehnatkash xalq ommasini muhtojlik
va huqugsizlikka ko‘nikishga, quldek tobe
bo‘lishga chagirgan” deya sifatlanib, bu ta‘rif
faol targ‘'ib qilinadi. Mustagqillikka erishgach,
Yassaviyni rasman qayta tiklash davri boshlandi
va bu reabilitatsiya bir necha yo‘nalishlarda olib
borildi. 1992-yil Turkiyada bo‘lib o‘tgan yangi
turkiy respublikalar o‘rtasidagi kengash natijasida
yurtimizda 1993-yil “Ahmad Yassaviy yili” deb
e‘lon qilinishi bu borada katta gadam bo‘ldi.
Yassaviy hikmatlarining nusxalari to‘planib chop
etila boshlandi. Yassaviy nomining tiklanishi
Begali Qosimovning ta‘kidlaganidek, ham turkiy
gardosh davlatlar bilan birlashishda bir ko‘prik
bo‘ladi, shuningdek, axlogimizni, turmushimizni,
golaversa, ijtimoiy-siyosiy hayotimizni tiklashda
dasturil-amal vazifasini bajaradi. Yuqorida gayd
etilganidek, bu avliyo shaxs nafaqat Markaziy
Osiyodagi turkiy xalglarning, balki Turkiyaning
ham umumiy merosiga mansub edi. Shu bois
Turkiya Yassaviy siymosining o‘rganilishi va
gayta tiklanishida faol ishtirok etadi. Uning
bu tashabbusda faol ishtiroki ikki omil bilan
izohlanishi mumkin: birinchisi - siyosiy-
diplomatik sabab bo‘lib, u sobig SSSR hududida
mustagqillikka erishgan turkiy xalqlar bilan umumiy
asos topishga urinadi; ikkinchisi — diniy merosini
chuqur o‘rganish. Boisi, Yassaviy asos solgan tarigat
Anado‘luda so‘fiylik an‘analarining yoyilishida
muhim ta‘sir o‘tkazgan edi.

1920-yilda gardosh Turkiyada Fuad
Ko‘pruluning “Turk adabiyotida ilk mutasavvuflar”
asarining chop etilishi g‘arb islomshunos olimlari,
adabiyot peshvolari va tarixchilarining ham
e‘tiborini Markaziy Osiyoning islomlashuvida
asosiy o‘rin tutgan, ilk tasavvuf tarigatlaridan
birining asoschisi deb tanilgan yagona markaziy
shaxs — Ahmad Yassaviy hayotini o‘rganishga
garatdi. Shu bois, turkiyada Nejdet Tosun, Kemal
Elarslan, Mustafa Kara, Namik Kemal, Hayati Bije,
Mahmud Asad Jo‘shon, g‘arbda Devin DeWeese,
Melikoff I, Annemarie Schimmel, J.Trimingham,
T.Zirkon kabi ko‘plab olimlar izlanishlarda
nihoyatda ilgarilab ketdi. Mustagqillikdan so‘ng
yurtimizda ham Najmiddin Komilov, Ibrohim



Haqqul, Sayfiddin Sayfulloh, Nodirxon Hasan
va b. olimlarimiz tasavvuf va yassaviyshunoslik
sohalarining rivojiga ulkan hissa qo‘shdi. Ammo
avliyo va uning hayoti, ta‘limoti haqidagi
ma‘lumotlar ko‘proq xalq orasida og‘izdan-og‘izga
ko‘chib yurgan rivoyatlar bilan ham limmo-limligi
sabab, Yassaviy siymosini tiklashda haligacha
turlichalik mavjud. “Yassaviy yili” Turkiyaga Fuad
Ko‘prulu adabiyotga olib kirgan Yassaviy siymosini
gaytadan kashf etish uchun turkiy xalglar bilan
birlashish imkonini berib, uni umumturkiy
ma‘naviyatning markaziy figurasiga aylantirdi.
Yassaviy hikmatlarining o‘rganilishiga doir tarixiy-
filologik izlanishlar uni turkiy she‘riyatning
asoschilaridan biri sifatida ko‘rishga sharoit
yaratib, adabiyotda ham shayx-valiylar obrazi
talginlarining paydo bo‘lishiga olib keldi.

